
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

Ո Ր Ո Շ ՈՒ Մ

____ _________________ 2017 թվականի N _______ - Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻ «ԳՆՈՒՄՆԵՐԻ ԱՋԱԿՑՄԱՆ ԿԵՆՏՐՈՆ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆԸ ԼՈՒԾԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2008 ԹՎԱԿԱՆԻ ՄԱՅԻՍԻ 5-ի N 503-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
Ղեկավարվելով Հայաստանի Հանրապետության քաղաքացիական օրենսգրքի 67-րդ հոդվածով, «Պետական ոչ առևտրային կազմակերպությունների մասին» Հայաստանի Հանրապետության օրենքի 25-րդ հոդվածի 2-րդ կետով, ինչպես նաև Հայաստանի Հանրապետության կառավարության 2002 թվականի հոկտեմբերի 31-ի N 1904-Ն որոշման 1-ին կետի 1-ին ենթակետով հաստատված կանոնադրության 23-րդ, 46-րդ, 47-րդ և 50-րդ կետերով, Հայաստանի Հանրապետության կառավարությունը որոշում է`

1. Հայաստանի Հանրապետության օրենսդրությամբ սահմանված կարգով լուծարել Հայաստանի Հանրապետության կառավարության աշխատակազմի «Գնումների աջակցման կենտրոն» պետական ոչ առևտրային կազմակերպությունը (գտնվելու վայրը՝ Հայաստանի Հանրապետություն, քաղ. Երևան, Կոմիտասի 54բ,  գրանցման համար՝ 264.210.06071):
2.  Հայաստանի Հանրապետության կառավարությանն առընթեր պետական գույքի կառավարման վարչության պետին՝ Հայաս​տանի Հանրապետության կառավարության աշխատակազմի «Գնումների աջակցման կենտրոն» պետական ոչ առևտրային կազմակերպության լուծարման աշխատանքներն իրականացնելու նպատակով սույն որոշումն ուժի մեջ մտնելուց հետո 15-օրյա ժամկետում ստեղծել լուծարման հանձնաժողով` դրա կազմում ընդգրկելով Հայաստանի Հանրապետության ֆինանսների նախարարության, Հայաստանի Հանրապետության արդարադատության նախարարության, Հայաստանի Հանրապետության կառավարությանն առընթեր պետական եկամուտների կոմիտեի, Հայաստանի Հանրապետության կառավարությանն առընթեր պետական գույքի կառավարման վարչության (երկու անդամ՝ հանձնաժողովի նախագահ և անդամ-քարտուղար) ներկայացուցիչներին:

3.  Սահմանել, որ.

1) Հայաստանի Հանրապետության կառավարության աշխատակազմի «Գնումների աջակցման կենտրոն» պետական ոչ առևտրային կազմակերպության լուծարումից հետո մնացած դրամական միջոցները ուղղվելու են Հայաստանի Հանրապետության պետական բյուջե, սեփականության իրավունքով պատկանող, ինչպես նաև ամրացված շարժական և քաղ. Երևան, Կոմիտասի 54բ հասցեում գտվող անշարժ գույքն ամրացվելու է «Հայաստանի Հանրապետության ֆինանսների նախարարության աշխատակազմ» պետական կառավարչական հիմնարկին.
2) Հայաստանի Հանրապետության կառավարության աշխատակազմի «Գնումների աջակցման կենտրոն» պետական ոչ առևտրային կազ​մա​կերպության լուծարման հաշվեկշիռը կազմելու օրվա դրությամբ այդ կազմա​կեր​պու​թյան դեբիտորական պարտքերի ստացման և այլ պահանջների իրավունքները փոխանցվում են Հայաստանի Հանրապետության ֆինանսների նախարարությանը,
3) Հայաստանի Հանրապետության ֆինանսների նախարարությանն են անցնում նաև գնումների մասին Հայաստանի Հանրապետության օրենսդրությամբ սահմանված Հայաստանի Հանրապետության կառավարության աշխատակազմի «Գնումների աջակցման կենտրոն» պետական ոչ առևտրային կազմակերպության կողմից կնքված շրջանակային համաձայնագրերի շրջանակում հայտերի ապահովման գումարների ստացման իրավունքը:
4. Հայաստանի Հանրապետության 2017 թվականի պետական բյուջեով նախատեսված 01 բաժնի  03 խմբի  03 դասի «03.Պետական աջակցություն «Գնումների աջակցման կենտրոն» ՊՈԱԿ-ին» ծրագրի գծով նախատեսված հատկա​ցումների  մնացորդը «Գնումների աջակց​ման կենտրոն» ՊՈԱԿ-ի լուծարման գործընթացը ավարտվելուց հետո վերաբաշխել ՀՀ ֆինանսների նախարարության կողմից իրականացվող 01 բաժնի  01 խմբի  02 դասի «03.Գործադիր իշխանության, պետական կառա​վարման հանրապետական և տարածքային կառավարման մարմինների պահպանում (նախարարու​թյունների աշխատակազմերի մասով)»  ծրագրին:  
5. Հայաստանի Հանրապետության կառավարության 2008 թվականի մայիսի 5-ի «Հայաստանի Հանրապետության ֆինանսների նախարարության կանոնադրությունն ու աշխատակազմի կառուցվածքը հաստատելու և Հայաստանի Հանրապետության կառավարության 2002 թվականի հուլիսի 11-ի N 1460-Ն որոշումն ուժը կորցրած ճանաչելու մասին» N 503-Ն որոշման 2-րդ կետի 1-ին ենթակետով հաստատված՝ Հայաստանի Հանրապետության ֆինանսների նախարարության կանոնադրության 7-րդ կետի 5-րդ ենթակետը շարադրել հետևյալ խմբագրությամբ.

«5) գնումների գործընթացի կարգավորման և համակարգման ոլորտում`

1) գնումներին վերաբերող իրավական ակտերի նախագծերի մշակման աշխատանքների համակարգումը և ընդունումը կամ դրանք հաստատման ներկայացնելը.

2) գնումների գործի կազմակերպման հարցում պատվիրատուներին մեթոդական օժանդակության ցուցաբերումը. 

3) պատվիրատուների գնումները համակարգողների որակավորման շնորհման և վերջիններիս շարունակական մասնագիտական վերապատրաստման համակարգի առկայության ապահովումը.

4) տեղեկագրի հրապարակման աշխատանքների կազմակերպումը.

5) գնումների հետ կապված միջազգային կազմակերպությունների, օտարերկրյա պետությունների և Հայաստանի Հանրապետության պետական ու տեղական ինքնակառավարման մարմինների համագործակցության համակարգումը.

6) պետության համար պարտավորություններ առաջացնող գնման գործարքների հաշվառումը. 

7) պետական գնումների տարեկան հաշվետվության և գնումների որակավորված մասնագետների (անձանց) ցուցակի հրապարակումը.
8) գնումների գործընթացում օգտագործվող փաստաթղթերի, ներառյալ` հրավերի և պայմանագրի օրինակելի ձևերի հաստատումը.

9) «Գնումների մասին» Հայաստանի Հանրապետության օրենքի համաձայն լիազորված մարմին ներկայացվող փաստաթղթերի, ներառյալ հաշվետվությունների ձևերի ու դրանց ներկայացման ժամկետների հաստատումը.

10) գրանցամատյանի ձևի և վարման կարգի հաստատումը.

11) էլեկտրոնային գնումների համակարգի սպասարկման և համակարգման գործառույթների իրականացումը.

12) գնումների վերաբերյալ ահազանգերի արձանագրման և հարցերին արագ արձագանքելու նպատակով գնումների աջակցության ծառայության (թեժ գիծ) առկայության ապահովումը»:

6. Սույն որոշումն ուժի մեջ է մտնում 2017 թվականի ապրիլի 25-ից:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
      ՎԱՐՉԱՊԵՏ                                    ԿԱՐԵՆ ԿԱՐԱՊԵՏՅԱՆ
ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻ «ԳՆՈՒՄՆԵՐԻ ԱՋԱԿՑՄԱՆ ԿԵՆՏՐՈՆ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆԸ ԼՈՒԾԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2008 ԹՎԱԿԱՆԻ ՄԱՅԻՍԻ 5-ի N 503-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
1. Անհրաժեշտությունը
«Պետական գնումների գործակալություն» պետական ոչ առևտրային կազմակերպության գործունեության առարկան և նպատակը «Գնումների մասին» ՀՀ 2010թ. դեկտեմբերի 22-ի ՀՕ-206-Ն օրենքով գնումների աջակցման կենտրոնին վերապահված լիազորությունների իրականացումն է:
Պետական գնումների ոլորտում իրականացվող բարեփոխումների շրջանակում ՀՀ Ազգային Ժողովի կողմից 2016 թվականի դեկտեմբերի 16-ին ընդունված «Գնումների մասին» ՀՕ-21-Ն օրենքով (ուժի մեջ է մտնում 2017թ. ապրիլի 25-ից) նման ինստիտուտ նախատեսված չէ, ինչով պայմանավորված վերանում է ՊՈԱԿ-ի գործունեության անհրաժեշտությունը: 

Միաժամանակ հաշվի առնելով, որ հիշյալ օրենքով գնումների բողոքարկման խորհրդի անդամների վարձատրությունը պետք է իրականացնի ՀՀ ֆինանսների նախարարությունը, ինչպես նաև ավելանում է գնումների կարգավորման և համակարգման բնագավառում նախարարության կողմից իրականացվող  գործառույթները (հրավերների փորձաքննություն, էլեկտրոնային գնումների համակարգի և թեժ գծի սպասարկում)` նախագծով նախատեսվում է Հայաստանի Հանրապետության 2017 թվականի պետական բյուջեով նախատեսված 01 բաժնի  03 խմբի  03 դասի «03.Պետական աջակցություն «Գնումների աջակցման կենտրոն» ՊՈԱԿ-ին»  ծրագրի գծով նախատեսված հատկա​ցումների  մնացորդը  «Գնումների աջակց​ման կենտրոն» ՊՈԱԿ-ի լուծարման գործընթացը ավարտվելուց հետո վերաբաշխել ՀՀ ֆինանսների նախարարության կողմից իրականացվող 01 բաժնի  01 խմբի 02 դասի «03.Գործադիր իշխանության, պետական կառա​վարման հանրապետական և տարածքային կառավարման մարմինների պահպանում (նախարարու​թյունների աշխատակազմերի մասով)»  ծրագրին: Ընդ որում «Գնումների մասին» ՀՕ-21-Ն օրենքով ՀՀ ֆինանսների նախարարությանն անցած լիազորությունների իրականացման համար նախատեսվում է ավելացնել թվով 26 հաստիքային միավոր: 
 Միաժամանակ օրենքով ՀՀ ֆինանսների նախարարության վերապահվող իրավասությունների ենթատեքստում նախագծով նախատեսվում է փոփոխություններ կատարել նաև ՀՀ կառավարության 05.05.08թ. թիվ 503-Ն որոշմամբ հաստատված նախարարության կանոնադրության մեջ: 
2. Կարգավորման նպատակը և բնույթը

Նախագծով առաջարկվում է լուծարել Հայաստանի Հանրապետության կառավարության աշխատակազմի «Գնումների աջակցման կենտրոն» պետական ոչ առևտրային կազմկերպությունը և դրանով պայմանավորված փոփոխություն կատարել ՀՀ կառավարության 05.05.08թ. թիվ 503-Ն որոշմամբ հաստատված ՀՀ ֆինանսների նախարարության կանոնադրության մեջ: 

3. Նախագծի մշակման գործընթացում ներգրավված ինստիտուտները և անձինք


ՀՀ ֆինանսների նախարարություն:

4. Ակնկալվող արդյունք


2017թ. ապրիլի 25-ից ուժի մեջ մտնող "Գնումների մասին" ՀՀ օրենքի կիրարկման ապահովում: 
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻ «ԳՆՈՒՄՆԵՐԻ ԱՋԱԿՑՄԱՆ ԿԵՆՏՐՈՆ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆԸ ԼՈՒԾԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2008 ԹՎԱԿԱՆԻ ՄԱՅԻՍԻ 5-ի N 503-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ՓՈՓՈԽՈՒԹՅԱՆ ՄԱՍԻՆ 
Հայաստանի Հանրապետության կառավարության աշխատակազմի Գնումների աջակցման կենտրոն պետական ոչ առևտրային կազմակերպությունը լուծարելու և Հայաստանի Հանրապետության կառավարության 2008 թվականի մայիսի 5-ի N 503-Ն որոշման մեջ փոփոխություն կատարելու մասին ՀՀ կառավարության որոշման նախագծի ընդունումը պետական բյուջեում լրացուցիչ ծախսեր չի առաջացնում:

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻ «ԳՆՈՒՄՆԵՐԻ ԱՋԱԿՑՄԱՆ ԿԵՆՏՐՈՆ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆԸ ԼՈՒԾԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2008 ԹՎԱԿԱՆԻ ՄԱՅԻՍԻ 5-ի N 503-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՄ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
Հայաստանի Հանրապետության կառավարության աշխատակազմի Գնումների աջակցման կենտրոն պետական ոչ առևտրային կազմակերպությունը լուծարելու և Հայաստանի Հանրապետության կառավարության 2008 թվականի մայիսի 5-ի N 503-Ն որոշման մեջ փոփոխություն կատարելու մասին ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա: 
